
GOUVÈNÈ CUOMO ANONSE CURRIER PLASTICS KÒMANSE PWOJÈ POU AGRANDI OPERASYON 

MANIFAKTI NAN SANTRAL NEW YORK 

Pwojè priyoritè Konsèy Rejyonal la te resevwa yon sibvansyon $1,75 milyon dola nan resous Eta a,  

pou jwenn $20 milyon dola nan envestisman prive pou kreye ak konsève 150 djòb lokal. 

 

Jodi a, Gouvènè Andrew M. Cuomo te anonse Currier Plastics, Inc., yon fabrikan konsepsyon ki gen 

renome, ki fè moulaj espesyalize, ak moulaj enjeksyon espesyalize, te kòmanse travay konstwiksyon pou 

prèske double dimansyon operasyon manifakti li nan Konte Cayuga, pou kreye 50 nouvo djòb sou 

pwochen senk (5) ane yo, pandan l ap ede devlope ekonomi lokal la lè li peye plis pase $50 milyon dola 

nan salè pou anplwaye lokal yo sou pwochen dis (10) ane yo. 

Gouvènè Cuomo di konsa, “Agrandisman Currier Plastics montre angajman New York pou ranfòse 

konpayi ki grandi anplas pou yo kapab kontinye kreye anpil djòb nan kominote yo te ede bati yo. Pwojè 

sa a se yon premye egzanp Konsèy Rejyonal Santral New York pou idantifye ak sipòte yon resous lokal 

enpòtan k ap kreye anpil djòb ak devlope ekonomi lokal la.”  

Gouvènè Adjwen Robert J. Duffy te fè vizit jodi a avèk egzekitif ki sòti nan Currier Plastics epi, ansanm 

avèk ofisyèl Eta a ak ofisyèl lokal yo, li te patisipe nan yon inogirasyon pou make kòmansman 

konstwiksyon sou pwojè agrandisman an.  

Gouvènè Adjwen Duffy di konsa, “Kòmansman k ap fèt jodi a se yon gwo etap pou mete 50 Nouyòkè nan 

travay ankò pou travay avèk envestisman entèlijan Konsèy Ekonomik Rejyonal Santral New York te fè. 

Anba kalite dirijan Gouvènè Cuomo, nou wè toudabò patenarya ant biznis prive yo ak gouvènman Eta a 

ak gouvènman lokal yo kapab pwodui rezilta nou bezwen pou devlope ekonomi an isit la nan Santral 

New York ak toupatou nan Eta a.” 

Avèk $1 milyon dola nan kredi taks Excelsior ak yon Sibvansyon Transfòmasyon Ekonomik $750.000 

dola, konpayi an prevwa yon envestisman $20,8 milyon dola pou re-itilize ak re-pwopoze yon minimòm 

6 ak tè ki pa itilize ase pou konstwi yon manifakti 55.000 pye kare ak bilding pou estokaj, epitou l ap fè 

amelyorasyon nan enfrastrikti yo, ansanm avèk konstwiksyon yon nouvo wout pou bay aksè dirèk ak pi 

efikas pou platfòm chajman depo a. Pou jere ogmantasyon pwodiksyon an ak nouvo kontra yo, konpayi 

an pral achte nouvo machin ak ekipman pou $12,5 milyon dola nan pwochen senk (5) ane yo. Anplis 

kreyasyon 50 nouvo djòb yo, agrandisman an nan Auburn ap konsève 100 djòb ki te ka pèdi si yo te 

egzekite pwojè sa a deyò eta a. 

John F. Currier, Prezidan Currier Plastics, di konsa, “Currier Plastics fyè anpil pou kòmanse yon 

agrandisman k ap kontribiye nan bay nouvo djòb ak nouvo opòtinite pou kominote nou an. Nou se yon 

manifakti ki grandi isit la epi nou gen rasin ki fon nan Auburn and Central New York.  Siksè nou se yon 

rezilta dirèk travay di ak devouman Ekip Currier Plastics.”   

Robert Simpson, prezidan CenterState, Direktè Jeneral ak ko-prezidan CNYREDC, di konsa, “Agrandisman 

Currier ap kreye anpil djòb, epi sa ap pèmèt konpayi an bati sou pozisyon li kòm yon patwon kle nan 

Konte Cayuga epitou kòm yon manifakti konpetitif nan rejyon nou an.  Mwen bat bravo pou Gouvènè a 

ak Empire State Development pou envestisman nan pwojè priyoritè sa a pou Konsèy Devlopman 

Ekonomik Rejyonal CNY.” 

Nancy Cantor, Chanselye ak Prezidan Syracuse University ak Ko-Prezidan Konsèy Devlopman Ekonomik 

Rejyonal Santral New York, di konsa, “Nou kontan anpil poutèt Curriers Plastics ap kòmanse 

agrandisman yo jodi a ki vo plis pase $20 milyon dola. Pwojè sa a se yon bon jan egzanp fason patenarya 

eta a ak rejyon an kapab bay envestisman ki trè nesesè pou devlope sou pwen fò ekonomi lokal la. Espè 

konsèy rejyonal trans-sektoryèl te idantifye manifakti avanse kòm youn nan pi gwo priyorite pou 

envestisman, paske nou gen kapasite teknik ak talan travayè ki disponib isit la nan kominote nou an. 

Angajman Currier Plastics se yon bon jan egzanp fason kolaborasyon ant sektè piblik la ak sektè prive sa 

a se kle toutbon pou fè gen pwosperite ankò pou Central New York ak pou Eta New York kòm yon 

ansanm.” 

Nan sezon lotòn 2011 lan, Currier Plastics te kòmanse diskisyon yo avèk Empire State Development 

konsènan bezwen konpayi an pou agrandi operasyon manifakti moulaj plastik li yo ki baze nan Auburn. 

Avèk biwo santral li ki nan Auburn, konpayi an t ap pouswiv objektif agrandisman li toudabò nan adrès li 

ye a andedan vil la, men li te remake devlopman sou teren toupre a ap bay pwoblèm akòz marekaj la ak 

pwoblèm pou aksè endistriyèl. Answit, konpayi an te anvizaje lòt kote, pou egzamine espas ki nan vil la 

ak nan zòn toupre a, epitou li te resevwa òf nan lòt eta, tankou New Jersey. Men, avèk sipò Konsèy 

Rejyonal CNY ak finansman nan CFA, li te kapab konpanse mank finansman an akòz gwo depans 

devlopman espas la ki asosye avèk pwopriyete toupre a, epi konpayi an te deside agrandi operasyon li 

yo nan Konte Cayuga. Konpayi an planifye pou fini pwojè a nèt nan ane 2013. Acha ekipman ak lòt 

konstwiksyon, tankou modènizasyon nan bilding li ye a, ap fèt jouk nan ane 2016.  

Prezidan, Direktè Jeneral ak Manm Komisyon Empire State Development, Kenneth Adams, di konsa, 

“Anba kalite dirijan Gouvènè Cuomo, New York ap fè envestisman entèlijan ak estratejik nou bezwen 

pou kreye anpil djòb ak sipòte kwasans ekonomik. Currier Plastics se te youn nan manifakti prensipal 

Auburn pandan plizyè ane, epi nou fyè pou bay sipò nou pou asire y ap kontinye opere yon fason ki 

efikas ak kreye anpil djòb pou ane k ap vini yo.” 

Yo te kreye Currier Plastics nan ane 1982. Li devlope pou vin yon fabrikan konsepsyon dènye modèl, 

moulaj espesyalize ak moulaj enjeksyon espesyalize. Akòz kontrent nan kapasite ak lokal kote lie ye a, 

konpayi an pa t kapab pran avantaj posiblite mache a pou pwodui li yo. Lè konpayi an ogmante kapasite 

fabrikasyon li, ak lè li amelyore teknoloji li, l ap kapab satisfè demann mache a pandan l ap konsève 

objektif primè li pou fè amelyorasyon souvan pou redui depans kliyan yo, epitou pou ogmante kalite 

pyès yo. 

Senatè Michael Nozzolio di konsa, “Currier Plastics se yon pati ki trè enpòtan pou ekonomi Auburn, 

Konte Cayuga ak pou ekonomi Finger Lakes, epi agrandisman li ak kreyasyon djòb se yon kokennchenn 

nouvèl pou rejyon nou an. Lansman Pati Nò New York depannde kreyasyon djòb ak kwasans manifakti 

lokal tankou Currier Plastics, epi li se poutan yon lòt egzanp efò New York pou ede ranfòse konpayi yo lè 

yo fè envestisman estratejik. Se te yon plezi pou travay nan tèt ansanm avèk Gouvènè Cuomo ak John 

Currier pou jwenn envestisman sa a yon fason pou Currier Plastics kapab agrandi ak pote nouvo djòb ak 

inovasyon nan rejyon nou an.” 

Manm Asanble Gary Finch di konsa, “Sibvansyon Eta a bay la pou $750.000 dola, $1 Milyon dola nan 

kredi fiskal, finansman $750.000 nan City of Auburn Community Development Block Grant CDBG 

ansanm avèk $12,5 milyon dola Currier Plastics envesti a se yon bon jan egzanp gouvènman eta a, Vil 

Auburn ak antrepriz prive ki fè yon sèl pou konsève mendèv ki la a, epitou pou kreye anpil nouvo djòb. 

Nou bat bravo pou Gouvènè Andrew Cuomo ak Konsèy Devlopman Ekonomik Rejyonal Gouvènè Adjwen 

Robert Duffy, Majistra Michael Quill, ak Direktè Egzekitif Chanm Komès Andrew Fish nan fè pwojè sa a 

vin yon reyalite.” 

Majistra Vil Auburn, Michael Quill, di konsa, “Vil Auburn trè fyè pou gen Currier Plastics k ap agrandi isit 

la lakay li. Se te yon esè difisil ant Fanmi Currier, Eta New York ak Anplwaye Minisipalite Auburn. Se pa 

trè souvan nou gen yon konpayi lokal ki gen entansyon kontinye anplwaye 100 djòb manifakti ki peye trè 

byen nan Auburn, epi anlè sa a, pou ajoute 50 lòt djòb pandan tout pwosesis agrandisman li. Antan 

Majistra, mwen vle di yon mèsi pèsonèlman pou Fanmi Currier, Gouvènè Cuomo ak Gouvènè Adjwen 

Duffy poutèt yo kwè nan Auburn ak nan enterè yo k ap kontinye nan devlopman baz endistri zòn nou an. 

Sa se te Efò yon Ekip tout moun, epi mwen fyè anpil poutèt mwen se yon ti pati ladan.” 

